ՀԻՄՆԱՎՈՐՈՒՄ    
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»  
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
1. Ընթացիկ իրավիճակը և իրավական ակտի ընդունման անհրաժեշտությունը
1.1.  Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման «Շրջակա միջավայրի նախարարություն» բաժնի 1-ին կետի 1.8 ենթակետով հաստատված է «Արարատի և Արմավիրի մարզերում խորքային հորերի լուծարման կամ կոնսերվացման աշխատանքների իրականացում» միջոցառումը՝ 2025 թվականը ժամկետով։ 

Արարատի և Արմավիրի մարզերում ապօրինի շահագործվող, ինքնաշատրվանող և բացասական մակարդակով խորքային հորերից 40 հատի կոնսերվացման և 11 հատի լուծարման, ինչպես նաև նշված աշխատանքների տեխնիկական հսկողության խորհրդատվական ծառայությունների ձեռքբերման նպատակով «Գնումների մասին» ՀՀ օրենքի 15-րդ հոդվածի 6-րդ մասի համաձայն հայտարարվել են պայմանով մրցույթներ, որոնք գտնվում են ընթացիկ փուլում և մինչև համապատասխան գերատեսչություններից նախագծի վերաբերյալ կարծիքների հավաքագրումը, վերոնշյալ մրցույթների արդյունքները պարզ կլինեն՝ կհստակեցվի գումարի չափը և կկնքվեն համապատասխան պայմանագրեր։

1.2.  «Ջրային օրենսգրքի» և Կառավարության 2023 թվականի դեկտեմբերի 14-ի «Մակերևութային ջրերի օգտագործված պաշարների և ստորերկրյա քաղցրահամ ջրերի արդյունահանված պաշարների հաշվառման նպատակով տվյալների առցանց փոխանցմամբ ջրահաշվիչ (ջրաչափիչ) սարքերի տեղադրման, կնքման և շահագործման կարգերը սահմանելու մասին» N 2207-Ն որոշմամբ նախատեսված գործառույթների իրականացման համար «Գնումների մասին» ՀՀ օրենքի 15-րդ հոդվածի 6-րդ մասի համաձայն հայտարարվել են մրցույթներ։ Շրջակա միջավայրի նախարարության կողմից «Նիկիտա մոբայլ» ՍՊԸ-ի հետ 2025 թվականի փետրվարի 5-ին կնքվել է N ՇՄՆ-ԷԱՃ-ԾՁԲ-25/11 ծածկագրով «Կարճ հաղորդագրությունների (sms) ուղարկման ծառայությունների» ձեքբերման և 2025 թվականի հունվարի 31-ին «Ջի Դիզայն» ՍՊԸ-ի հետ՝ N ՇՄՆ-ԳՀ-ԾՁԲ-25/12 ծածկագրով «Ծրագրային ապահովման սպասարկման ծառայությունների մատուցման» պայմանագրերը (կցվում են)։ Պայմանագրերի վերահաշվարկված գները կազմում են ընդհանուր 16,680.0 հազ․ դրամ (հաշվարկը կատարված է 2025 թվականի ապրիլ ամսից մինչև տարեվերջ կտրվածքով)։ «Նիկիտա Մոբայլ» ՍՊԸ-ի հետ 2025 թվականի փետրվարի 5-ին կնքված «Կարճ հաղորդագրությունների (SMS) ուղարկման ծառայությունների» պայմանագրով նախատեսված ծառայությունները վերաբերում են ջրօգտագործող տնտեսավարող սուբյեկտների կողմից օգտագործվող ջրային աղբյուրների վրա տեղադրված ջրաչափիչ սարքերից ամսական կտրվածքով ստացվող ջրօգտագործման տվյալների՝ SMS հաղորդագրությունների միջոցով ՀՀ շրջակա միջավայրի նախարարության համապատասխան ստորաբաժանմանը առցանց փոխանցմանը։ Տվյալ ծառայության նպատակն է ապահովել ջրաչափիչ սարքերից ստացված տեղեկատվության ժամանակին և ապահով եղանակով ստացումը, որը անհրաժեշտ է օգտագործված ջրի ծավալների ճշգրիտ հաշվառման, վերլուծության և վերահսկման գործընթացների արդյունավետ իրականացման համար։
1.3. Անհրաժեշտություն է առաջացել շտկել ՀՀ կառավարութան 2024 թվականի դեկտեմբերի 27-ի N 2060-Ն որոշման NN 9 և 9.1 հավելվածներում առկա վրիպակները, մասնավորապես՝

· 1155 «Բնական ռեսուրսների և բնության հատուկ պահպանվող տարածքների կառավարում» ծրագրի 11006 «Արգելոցապարկային համալիր» բնության հատուկ պահպանվող տարածքների  կառավարում» միջոցառման «Հակահրդեհային միջոցառումներ, հատ» արդյունքային ցուցանիշն անհրաժեշտ է հանել, քանի որ Կառավարության 2024 թվականի մարտի 14-ի N 373-Ն որոշմամբ այն վերապահված է շրջակա միջավայրի նախարարության Էկոպարեկային ծառայությանը,
· 1186  «Բնագիտական նմուշների պահպանություն և ցուցադրություն» ծրագրի 11001 «Բնագիտական նմուշների պահպանություն և ցուցադրություն» միջոցառման «Թանգարանային ցուցանմուշների ուսումնասիրում, հաշվառում և պահպանում, ցուցանմուշների քանակ» արդյունքային ցուցանիշի 1-ին կիսամյակում, բացթողման հետևանքով, ցուցանիշ չի սահմանվել, կատարվել է շտկում։ 
2. Առաջարկվող կարգավորման բնույթը


Ելնելով վերոգրյալից՝ առաջարկվում է՝ 
2.1. ՀՀ 2025 թվականի պետական բյուջեով նախատեսված Կառավարության պահուստային ֆոնդից շրջակա միջավայրի նախարա​րության՝

· 1016 Ծրագրի 11003 «Արարատյան դաշտի ապօրինի շահագործվող, ինքնաշատրվանող և բացասական մակարդակով հորերի լուծարում և կոնսերվացում» միջոցառմանն ուղղել 79,340.0 հազ. դրամ,
· 1071 Ծրագրի 11001 «Շրջակա միջավայրի ոլորտում քաղաքականության մշակում, ծրագրերի համակարգում և մոնիտորինգ» միջոցառմանն ուղղել 16,680.0 հազ. դրամ։
2.2. ՀՀ կառավարութան 2024 թվականի դեկտեմբերի 27-ի N 2060-Ն որոշման NN 9 և 9.1 հավելվածների՝

· 1155 Ծրագրի 11006 «Արգելոցապարկային համալիր» բնության հատուկ պահպանվող տարածքների կառավարում» միջոցառման արդյունքային չափորոշիչներից հանել «Հակահրդեհային միջոցառումներ, հատ» տողը, 
· 1186 Ծրագրի 11001 «Բնագիտական նմուշների պահպանություն և ցուցադրություն» միջոցառման արդյունքային չափորոշիչների «Թանգարանային ցուցանմուշների ուսումնասիրում, հաշվառում և պահպանում, ցուցանմուշների քանակ» տողում կիսամյակային կտրվածքով սահմանել «6750» ցուցանիշ։ 

3. Ակնկալվող արդյունքը

Որոշման նախագծի ընդունմամբ՝ 
3.1. Կառավարության պահուստային ֆոնդից շրջակա միջավայրի նախարարությանը կհատկացվի ընդհանուր 96,020.0 հազ. դրամ գումար, որից՝

· 79,340.0 հազ. դրամի շրջանակներում կիրականացվի Արարատի և Արմավիրի մարզերում ապօրինի շահագործվող, ինքնաշատրվանող և բացասական մակարդակով խորքային հորերից 40 հատի կոնսերվացման և 11 հատի լուծարման աշխատանքները,
· 16,680.0 հազ. դրամի շրջանակներում կիրականացվի «Կարճ հաղորդագրությունների (sms) ուղարկման ծառայությունների» ձեքբերման և «Ծրագրային ապահովման սպասարկման ծառայությունների մատուցման» ֆինանսավորումը։
3.2. Կշտկվի ՀՀ կառավարութան 2024 թվականի դեկտեմբերի 27-ի N 2060-Ն որոշման NN 9 և 9.1 հավելվածներում առկա վրիպակները։
4. Նախագծի մշակման գործընթացում ներգրավված ինստիտուտները և անձինք

 Շրջակա միջավայրի նախարարություն։
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին

Սույն որոշման նախագծի ընդունմամբ պետական բյուջեում ծախսերի կամ եկամուտների փոփոխություններ նախատեսված չեն:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Ներկայացված նախագիծը բխում է «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման N 1 հավելվածի «Շրջակա միջավայրի նախարարություն» բաժնի 1-ին կետի 1.8 ենթակետով ամրագրված «Արարատի և Արմավիրի մարզերում խորքային հորերի լուծարման կամ կոնսերվացման աշխատանքների իրականացում» առաջնահերթ ուղղությունից և Կառավարության 2021 թվականի օգոստոսի 18-ի N 1363-Ա որոշման հավելվածի 4.10 «Շրջակա միջավայրի պահպանություն» բաժնից։ 
